
OLIY TA’LIM MUASSASALARI 
TALABALARINING IJTIMOIY-PSIXOLOGIK 

XUSUSIYATLARI
Yadgarova Ozoda Ibragimovna

Samarqand davlat chet tillar instituti mustaqil tadqiqotchi

Annotatsiya: Ushbu maqolada oliy ta’lim muassasalari talabalari shaxsining ijtimoiy-psixologik xususiyatlari, ularning 
ijtimoiy moslashuvi, shaxslararo munosabatlari hamda ta’lim jarayonidagi psixologik omillar tizimli tahlil qilinadi. Tadqiqotda 
talabalarda uchraydigan asosiy ijtimoiy-psixologik muammolar, ularning kelib chiqish sabablari va ularni bartaraf etish 
mexanizmlari aniqlanadi. Shuningdek, xalqaro tajribalar asosida ta’lim jarayonida psixologik xizmatni takomillashtirish 
yo‘llari ishlab chiqilgan.

Kalit so‘zlar: talabalar, ijtimoiy-psixologik xususiyatlar, moslashuv, motivatsiya, shaxslararo munosabatlar, ta’lim jarayoni, 
psixologik xizmat.

Abstract: This article examines the socio-psychological characteristics of university students, focusing on their social 
adaptation, interpersonal relationships, and the psychological factors that influence the educational process. The study 
identifies the main socio-psychological problems faced by students, explores their underlying causes, and proposes 
effective mechanisms for resolving them. Furthermore, a comparative analysis with international experience is presented 
to highlight strategies for improving psychological support services in higher education institutions.

Key words: students, socio-psychological characteristics, adaptation, motivation, interpersonal relations, educational 
process, psychological service.

Аннотация: В статье рассматриваются социально-психологические особенности личности студентов высших 
учебных заведений, их социальная адаптация, межличностные отношения и психологические факторы, влияющие 
на образовательный процесс. Особое внимание уделяется анализу основных социально-психологических проблем, 
возникающих у студентов, причинам их появления и путям их решения. Кроме того, проводится сопоставительный 
анализ с международным опытом и выделяются эффективные направления совершенствования психологической 
службы в вузах.

Ключевые слова: студенты, социально-психологические особенности, адаптация, мотивация, межличностные 
отношения, образовательный процесс, психологическая служба.

KIRISH
Bugungi globallashuv davrida ta’lim jarayonida inson omili, xususan, talabalar shaxsining ijtimoiy-

psixologik xususiyatlarini o‘rganish nihoyatda muhimdir. Chunki oliy ta’lim tizimi nafaqat bilim berish, balki 
kelajak mutaxassislarining ijtimoiy moslashuvi, ma’naviy-axloqiy qadriyatlari, kommunikativ ko‘nikmalarini 
shakllantirish vazifasini ham bajaradi.

MAVZUGA OID ADABIYOTLAR SHARHI
Talabalik davri nafaqat kasbiy bilimlarni egallash bosqichi, balki shaxsning mustaqil qaror qabul qilishi, 

jamiyatda o‘z o‘rnini topishi va ijtimoiy barqarorlikni shakllantirish jarayonidir. Shu bois talabalarning psixologik 
rivojlanishini chuqur o‘rganish, ularning ijtimoiy-psixologik muammolarini vaqtida aniqlash va bartaraf etish 
nafaqat oliy ta’lim tizimining, balki jamiyat taraqqiyotining ham dolzarb masalasidir. O‘zbekiston Respublikasi 
Prezidentining 2020-yil 6-noyabrdagi “Ta’lim-tarbiya tizimini yanada takomillashtirish chora-tadbirlari to‘g‘risida”gi 
qarorida ham ta’kidlanganidek, yoshlarning intellektual salohiyati va psixologik barqarorligini rivojlantirish oliy 
ta’limning asosiy vazifalaridan biridir [2]. 

TADQIQOT METODOLOGIYASI
Shaxsiy kuzatuvlarimiz shuni ko‘rsatadiki, ko‘plab talabalar oliy ta’limga kirish davrida yangi muhitga 

moslashishda qiyinchiliklarga duch keladi. Ularning ayrimlari o‘zini baholashda ikkilanishadi, boshqalari esa 
yangi jamoaga qo‘shilishda kommunikativ to‘siqlarga uchraydi. Shu jihatdan qaraganda, psixologik xizmatlarning 
samarali faoliyati talabalar ijtimoiy-psixologik rivojlanishida katta ahamiyat kasb etadi. Biz Samarqand davlat 
chet tillar institute, Filologiya va tillarni o‘qitish yo‘nalishi, 2 kurs talabalari bilan birgalikda “Oliy ta’lim talabalari 
talabalikning dastlabki yillarida qanday qiyinchiliklarga uchraydi va bunda psixolog xizmatini ahamiyati qanday?” 
degan so‘rov ostida nostandart intervyu olib bordik. 

TAHLIL VA NATIJALAR
O‘tkazilgan tadqiqotlarimizni natijasi shuni ko‘rsatdiki deyarli barcha talabalarda oliy ta’limga kirish davrida 

yangi muhitga moslashish, ota-onasidan uzoqdalik bilan bog‘liq sog‘inch, maktabdag 40 daqiqalik darsdan oliy 
ta’limdagi 80 daqiqalik darsga ko‘nikish bilan bog‘liq  qiyinchiliklarga duch kelishar ekan. Bu kabi qiyinchiliklar 
talabaga stress berishi va talabalik faoliyatiga sezilarli ta’sir o‘tkazilishi ham kuzatuvlarimizdan ma’lum bo‘ldi. 
Savolimizni davom qismi sifatida berilgan savolga esa aksariyat talaba bu kabi stressli vaziyatlarda albatta 
kimgadir murojaat qilishligi ma’lum bo‘ldi. Bular qatoriga ota-onaga, psixolog xizmatiga va yaqin do‘stlari 
kirishligi ma’lum bo‘ldi. Umuman qiyinchiliklar natijasida kelgan stressli vaziyatlarda hech kimga murojaat 
qilmayaman deb javob berganj talabalar 100 foizdan 2 foiznui tashkil etdi, qoolgan 98 foiz talaba inson ko‘magi 
asosida stress vaziyatlardan chiqsh kerakligi yomi chiqa olishligi ma’lum bo‘ldi.  Demak, ushbu maqolada oliy 
ta’lim muassasalari talabalarining ijtimoiy-psixologik xususiyatlari, ularning moslashuv jarayoni, shaxslararo 
munosabatlari hamda xalqaro tajriba asosida tahlil qilinadi va amaliy tavsiyalar beriladi.

Oliy ta’lim talabalarning ijtimoiy-psixologik xususiyatlarini bir necha ko‘rinishlarda nomayon bo‘ladi. 

Yosh davri xususiyatlari Ijtimoiy moslashuv xususiyatlari
Shaxslararo munosabatlar va 
kommunikativ ko‘nikmalarga bog‘liq 
ijtimoiy xususiyatlar.

Talabalik davri inson hayotining 
eng faol ijtimoiy davrlaridan biridir. 
Bu davrda shaxsning mustaqil 
qaror qabul qilish qobiliyati, 
o‘zini anglash, kasbiy yo‘nalish 
aniqligi shakllanadi [3]. Yoshlar o‘z 
qarashlari, qadriyatlari va hayotiy 
maqsadlarini izchil shakllantiradi.

Oliy ta’lim muassasasiga kirgan 
birinchi kurs talabalari uchun yangi 
ijtimoiy muhitga moslashish katta 
ahamiyatga ega. Talabalar yangi 
jamoa, yangi o‘quv tizimi va mustaqil 
ta’limga o‘tish jarayonida qator 
qiyinchiliklarga duch keladi [4]. Shu 
bois psixologik qo‘llab-quvvatlash 
mexanizmlarining samarali ishlashi 
muhimdir.

Talabalik davrida shaxslararo 
munosabatlar faol rivojlanadi. Guruh 
ichidagi muloqot, do‘stona aloqalar, 
jamoada o‘z o‘rnini topish shaxsning 
psixologik barqarorligiga bevosita ta’sir 
ko‘rsatadi [5]. Muloqot madaniyati, 
empatiya va tolerantlik darajasi talabaning 
ijtimoiy kompetentligini belgilaydi.

Shu berib o‘tilgan jadvalimizni tahlil qilsak, oly ta’lim talabalarini iytimoiy-psixologik xususiyatlarini 3 ta 
turda namoyon bo‘ladi. 

Bulardan eng birinchisi bu albatta yosh bilan bog‘liq xususiyatlar bo‘lib, birinchi kursga kelgan talbalaning 
Yoshi o‘sha muhitga moslashish jarayoni asosiy qism bo‘lib xizmat qiladi. Sababi maktabni bitirib shu yilni 
o‘zida talabalikka erishgan yosh bilan bir necha yildan keyin talabalikka erishga yoshlar o‘rtasida vaziyatga 
ko‘nika olish darajasida farq bo‘ladi. 

Ikkinchi aososiy xususiyatiga to‘xtaladigan bo‘lsak, talabalar yangi jamoa, yangi o‘quv tizimi va mustaqil 
ta’limga o‘tish jarayonida duch kelgan qator qiyinchiliklardan chiqishga ko‘mal sifatida o‘ylaymizki, oliy ta’limdagi 
psixologik xizmatni samarali yo‘lga qo‘yilganligi ahamiyatli.

Uchunchi talaba oliy ta’limga kirgan o‘z mutaxassisligi nuqtaiy nazaridan undan kommunikativlik, kirishimlilik 
va faollik talab etiladi. Bu kabi kasbga doir sifatlarni talabada shakllanishi nafaqat fan o‘qituvchilariga balki oliya 
ta’limda tashkil etilgan psixologik xizmatni samaradorligiga bevosita bog‘liq hisoblanadi. 

Yuqoridagi berilgan ma’lumotlardan tashqari, oliy ta’lim talabalarida o‘quv jarayonidagi psixologik omillar 
ham mavjud. 

Bularga:[8]
Motivatsiya va stress
O‘quv jarayonida talabalar turli psixologik holatlarni boshdan kechiradi. Ularning o‘qishga bo‘lgan 

motivatsiyasi akademik muvaffaqiyatda hal qiluvchi omil sanaladi. Shu bilan birga, baholash tizimi, imtihonlar, 
ta’lim yuklamasi talabalar orasida stressni kuchaytirishi mumkin.

Intellektual faoliyat va emotsional barqarorlik

Talabalarning bilimlarni o‘zlashtirish sifati nafaqat intellektual salohiyatiga, balki emotsional barqarorligiga 
ham bog‘liqdir. Stressga chidamlilik, o‘z-o‘zini boshqarish, vaqtni to‘g‘ri taqsimlash kabi ko‘nikmalar ijtimoiy-
psixologik jihatdan katta ahamiyatga ega .

Ijtimoiy-psixologik muammolar va ularni hal qilish yo‘llari
Oliy ta’lim muassasalarida talabalar orasida uchraydigan asosiy muammolar: o‘qishdagi qiyinchiliklar, yangi 

muhitga moslashishdagi zo‘riqish, kommunikativ muammolar, past o‘zini baholash va motivatsiya yetishmasligi 
bilan bog‘liq.

Psixologik xizmatning roli
Ta’lim muassasalarida psixologik xizmatning faoliyati talabalarning ijtimoiy-psixologik xususiyatlarini 

hisobga olgan holda individual va guruhiy maslahatlar o‘tkazishga qaratilgan bo‘lishi zarur .
Xalqaro tajriba
Masalan, AQSh va Yevropa mamlakatlarida talabalarga psixologik yordam ko‘rsatishning keng qamrovli 

tizimlari mavjud. Ular orasida stressni boshqarish dasturlari, mentorlik tizimi va universitet psixologik markazlari 
muhim o‘rin tutadi. O‘zbekistonda ham shu kabi tizimlarni joriy etish dolzarb hisoblanadi.

XULOSA VA TAKLIFLAR
Talabalarning ijtimoiy-psixologik xususiyatlarini chuqur o‘rganish oliy ta’lim tizimida ta’lim-tarbiya jarayonini 

yanada samarali tashkil etishning muhim shartidir. Chunki yoshlarning psixologik holati, ijtimoiy faolligi 
va shaxslararo munosabatlar tizimi ularning ta’lim motivatsiyasi, o‘qishga munosabati hamda kelajakdagi 
kasbiy yo‘nalishini belgilovchi omillar sifatida namoyon bo‘ladi. Shu nuqtayi nazardan, talabalarning shaxsiy 
xususiyatlarini, ehtiyoj va qiziqishlarini, emotsional-intellektual salohiyatini aniqlash, ularni psixologik jihatdan 
qo‘llab-quvvatlash, moslashuv jarayonini yengillashtirish oliy ta’lim muassasalarining strategik vazifasiga 
aylanmoqda.Bugungi kunda ta’lim sifatini oshirish faqat didaktik yondashuvlar bilan emas, balki talaba 
shaxsining psixologik imkoniyatlarini to‘laqonli ro‘yobga chiqarish, ularning ichki motivatsiyasini shakllantirish 
va ijtimoiy kompetensiyalarini rivojlantirish bilan chambarchas bog‘liqdir. Shu boisdan, oliy ta’lim tizimida 
psixologik xizmat faoliyatini takomillashtirish, diagnostika, maslahat va korrektsion dasturlarni xalqaro tajriba 
asosida yo‘lga qo‘yish dolzarb ahamiyat kasb etadi.Talabalarning ijtimoiy-psixologik xususiyatlarini ilmiy asosda 
o‘rganish natijasida ularning shaxsiy rivojlanish dinamikasini aniqlash, stress va moslashuv muammolarini 
barvaqt bartaraf etish, ijobiy kommunikativ muhit yaratish hamda jamoaviy o‘zaro munosabat madaniyatini 
shakllantirish mumkin bo‘ladi. Natijada yoshlarning ma’naviy-axloqiy kamoloti, ruhiy barqarorligi va kelajakdagi 
kasbiy muvaffaqiyati uchun mustahkam psixologik poydevor yaratiladi.

